
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՏԱՐԱԾՔՆԵՐՈՒՄ ՏԵՂԵԿԱՏՎԱԿԱՆ ՑՈՒՑԱՆԱԿՆԵՐԻ ՆՄՈՒՇԻ ՕՐԻՆԱԿԵԼԻ ՁԵՎԸ ԵՎ ԸՆԴՀԱՆՈՒՐ ՏԵԽՆԻԿԱԿԱՆ ՊԱՅՄԱՆՆԵՐԸ ՀԱՍՏԱՏԵԼՈՒ ՄԱՍԻՆ

Ղեկավարվելով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի 9-րդ հոդվածի 1-ին մասի ժե) կետով`

ՀՐԱՄԱՅՈՒՄ ԵՄ`

1. Հաստատել`

1) Հայաստանի Հանրապետության պետական սեփականություն համարվող պատմության և մշակույթի անշարժ հուշարձանների տարածքներում տեղեկատվական ցուցանակների նմուշի օրինակելի ձևի ընդհանուր տեխնիկական պայմանները՝ համաձայն N 1 հավելվածի:

2) Հայաստանի Հանրապետության պետական սեփականություն համարվող պատմության և մշակույթի անշարժ հուշարձանների տարածքներում տեղեկատվական ցուցանակների նմուշի օրինակելի ձևը՝ համաձայն N 2 հավելվածի:

     2. Սույն հրամանի կատարման հսկողությունը վերապահել Հայաստանի Հանրա​պետության մշակույթի նախարարի տեղակալ Ա. Սամուելյանին։
[image: image4.wmf]
ՆԱԽԱՐԱՐ՝





Ա. ԱՄԻՐՅԱՆ
Հավելված N 1

ՀՀ մշակույթի նախարարի 2017 թվականի

______-ի N ____ - Ա հրամանի
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՏԱՐԱԾՔՆԵՐՈՒՄ ՏԵՂԵԿԱՏՎԱԿԱՆ ՑՈՒՑԱՆԱԿՆԵՐԻ ՆՄՈՒՇԻ ՕՐԻՆԱԿԵԼԻ ՁԵՎԻ ԸՆԴՀԱՆՈՒՐ ՏԵԽՆԻԿԱԿԱՆ ՊԱՅՄԱՆՆԵՐԸ
1. Հայաստանի Հանրապետության պետական սեփականություն համարվող պատմության և մշակույթի անշարժ հուշարձանների տարածքներում տեղեկատվական ցուցանակների նմուշի օրինակելի ձևի հետ կապված ընդհանուր տեխնիկական պայմանները սահմանում են Հայաստանի Հանրապետության պետական սեփականություն համարվող պատմության և մշակույթի անշարժ հուշարձանների տարածքներում տեղեկատվական ցուցանակների (այսուհետ` ցուցանակ) նմուշի օրինակելի ձևին  ներկայացվող տեխնիկական պահանջները:

2. Ցուցանակը պետք է լինի սպիտակ, իսկ Հայաստանի Հանրապետության զինանշանը, Հայաստանի Հանրապետության պատմության և մշակույթի անշարժ հուշարձանների տարբերանշանը և QR կոդը պետք է լինեն միագույն` սև կամ կարմիր:
3. Ցուցանակի վերևի կենտրոնական մասում պետք է լինի Հայաստանի Հանրապետության զինանշանը, ներքևի ձախ և աջ անկյուններում համապատասխանաբար՝ Հայաստանի Հանրապետության պատմության և մշակույթի անշարժ հուշարձանների տարբերանշանը և QR կոդը: 
4. Ցուցանակի չափսերը պետք է լինեն 45 x 45 սմ կամ 60 x 60 սմ: Հայաստանի Հանրապետության զինանշանի պատկերը պետք է զբաղեցնի ցուցանակի ուղղահայաց կողմի երկարության ոչ ավելի, քան 1/5 մասը: Հայաստանի Հանրապետության պատմության և մշակույթի անշարժ հուշարձանների տարբերանշանը և QR կոդը պետք է զբաղեցնեն ցուցանակի ուղղահայաց կողմի երկարության ոչ ավելի, քան 1/6 մասը: Հայաստանի Հանրապետության պետական սեփականություն համարվող պատմության և մշակույթի անշարժ հուշարձանի անվանումը երեք լեզուներով (հայերեն, անգլերեն, ռուսերեն) գրվում է ցուցանակի կենտրոնում, որի տակ գրվում է հուշարձանի թվագրությունը՝ ըստ դարերի (լատինատառ) կամ տարեթվերի: Օգտագործվող տեքստերի տառատեսակն է GHEA Tahoma: Տառաչափը կարող է փոփոխվել հուշարձանի անվան բառաքանակին համապատասխան:

5. Ցուցանակը պետք է պատրաստվի չժանգոտվող պողպատից կամ ալյումինե երկշերտ թիթեղից (բոնդ): Հաստությունը պետք է  լինի 3-5 մմ: 

6. Ցուցանակը պետք է տեղադրվի ձողերի վրա՝ ապահովելով հուշարձանի և հնագիտական մշակութային շերտերի անխաթարությունը:

7. Ցուցանակի երկարության և լայնության շեղումը չպետք է գերազանցի ±2 %-ը:
8. Ցուցանակի գույնը պետք է համապատասխանի աղյուսակում տրված գունային մոդելների արժեքներին:

Հավելված N 2
ՀՀ մշակույթի նախարարի 2017 թվականի

______-ի N ____ - Ա հրամանի 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ՊԱՏՄՈՒԹՅԱՆ ԵՎ ՄՇԱԿՈՒՅԹԻ ԱՆՇԱՐԺ ՀՈՒՇԱՐՁԱՆՆԵՐԻ ՏԱՐԱԾՔՆԵՐՈՒՄ ՏԵՂԵԿԱՏՎԱԿԱՆ ՑՈՒՑԱՆԱԿՆԵՐԻ ՆՄՈՒՇԻ ՕՐԻՆԱԿԵԼԻ ՁԵՎԸ

